
rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-5 ta' Gunju, 2003

Paul GAMBINA ghan-nom u in rapprezentanza tal-
Bank of Valletta p.l.c.

VS
Marco u Sempronia Angela mizzewgin BARBARA
[I-Qorti:

Rat I-Att tac-Citazzjoni mressaq fil-15 ta’ Lulju, 1994, li bih
iI-Bank attur ippremetta:

[lli l-attur nomine jinsab kreditur tal-konvenuti Marco u
Sempronia Angela mizzewgin Barbara fl-ammont ta' tlett
elef, mitejn u sitta u sebghin liri maltin, hdax-il ¢entezmu u
disa' millezmi (Lm3,276.11,9) bilan¢ ghad-debitu fil-"Loan
Account" ta' Marco Barbara mal-Bank of Valletta p.l.c.
(Dok. "A") flimkien mal-imghaxijiet ulterjuri mill-1 t'April

1994 sad-data tal-effettiv pagament;

llli I-konvenuti gew interpellati permezz ta' ittra ufficjali
datata 6 ta' Lulju 1994 hawn esebita u mmarkata Dok. "B"
sabiex ihallsu d-dejn fuq imsemmi, izda dawn baqghu
inadempjenti;

Ghalhekk is-socjeta" attrici talbet lil din [-Onorabbli Qorti
ghaliex m'ghandhiex ghar-ragunijiet fuq imsemmija:

1. Tikkundanna lill-konvenuti flimkien u in solidum
bejniethom, ihallsu lill-attur nomine is-somma ta’' tlett elef
mitejn u sitta u sebghin liri maltin, hdax-il c¢entezmu u disa'
millezmi (Lm3,276.11,9) bilan¢ ghad-debitu fil-"Loan
Account" ta' Marco Barbara mal-Bank of Valletta p.l.c.
(Dok. "A") flimkien mal-imghaxijiet ulterjuri mill-1 t'April
1994 sad-data tal-effettiv pagament;

Bl-ispejjez komprizi dawk tal-ittra uffi¢jali datata 6 ta' Lulju
1994 u tal-Mandat ta' Sekwestru li kien ipprezentat fl-1 ta'
Lulju 1994 u tal-Mandat ta' Impediment ta' Safar li ged jigi
pprezentat kontestwalment kontra I-konvenuti i huma
ngunti minn issa sabiex jidhru ghas-subizzjoni;

Rat id-Dikjarazzjoni mahlufa u n-Nota tax-Xiehda tal-Bank
attur, flimkien maz-zewg (2) dokumenti mehmuzin
maghha;

Rat is-sentenza moghtija mill-Qorti tal-Kummer¢ fil-21 ta’
Novembru, 1994, |i biha ntlagghet it-talba tal-Bank attur,
bl-ispejjez kontra I-imharrkin;

Rat l-atti tal-Libell numru 6/95AJM imressaq fit-28 ta’
Gunju, 1995, mill-imharrka Sempronia Angela Barbara, i
bih u ghar-ragunijiet hemm imsemmija talbet is-smigh mill-
gdid tal-kawza;

Rat is-Sentenza ta’ din il-Qorti (diversament presjeduta)
tas-6 t'Ottubru, 1997, fl-atti tal-imsemmi Libell |i biha, u
ghar-ragunijiet hemm imsemmija, laqghet it-talba tal-
libellanti Barbara u filwaqt li hassret is-sentenza hawn fuq
imsemmija, ordnat is-smigh mill-gdid tal-kawza;

! Pagg. 11 sa 13 tal-process

Rat in-Nota mressqga fit-8 t'Ottubru, 1998, li biha I-
imharrka Sempronia Angela Barbara ec¢cepiet:

lli t-talbiet attrici huma infondati fil-fatt u fid-dritt;

llli d-dejn in kwistjoni gie kontrattat minn Marco Barbara
ad insaputa u minghajr il-kunsens tal-konvenuta u
ghalhekk hija ma hiex responsabbli fuq dak id-dejn;

lIli hija tinsab legalment separata minn zewgha u fl-istess
kuntratt ta' separazzjoni zewgha assuma r-responsabilita’
shiha ghad-djun kollha minnu inkorsi;

[lli inoltre fid-data li sar is-self il-konvenuta kienet gia
ottjenit ordni mill-Qorti taht I-artikolu 470A tal-Kodiéi Civili
li pprojbixxa kull self mir-ragel u anke ghalhekk f'dan il-
kuntest il-mara bl-ebda mod ma hija responsabbli ghad-
dejn;

Salvi e¢cezzjonijiet ulterjuri

Rat illi I-imharrek Marco Barbara, notifikat mill-gdid bl-atti
tal-kKawza u bl-Avviz tar-Ri-appuntament bil-mezz tal-
pubblikazzjoni fil-Gazzetta tal-Gvern® u fil-gurnali lokali®,
baga’ ma ressaq |-ebda eccezzjoni fiz-zmien moghti lilu
mil-ligi, u langas qatt deher ghall-kawza jew imqar kien
rapprezentat kull meta ssejhet, u b’hekk baga’ kontumaci;

Semghet ix-xhieda tal-partijiet;
Semghet it-trattazzjoni tal-avukati tal-partijiet;
Rat in-Nota ta’ Sottomissjonijiet imressga mill-imharrka fl-

24 ta’ Jannar, 2001, flimkien mad-dokument mehmuz
maghha*;

% Fis-16.3.1999, fpag. 48 tal-process
® Fil-25 ta’ Marzu, 1999, fpagg. 60 u 62 tal-process
4 Pagg. 84 sa 92 tal-process

Rat in-Nota ta’ Sottomissjonijiet imressqa mill-Bank attur
fl-24 tApril, 2001°, bi twegiba ghal dik maghmula mill-
imharrka;

Rat [-atti kollha tal-kawza, maghduda maghhom l-atti u d-
dokumenti mressqin fil-Libell ghar-Ritrattazzjoni numru
6/95AJM;

Rat id-Degriet taghha (diversament presjeduta) tat-12
t'Ottubru, 2001, li bih halliet il-kawza ghas-sentenza;

Rat id-Degriet taghha (diversament presjeduta) tad-19 ta’
Gunju, 2002° li bih u ghar-ragunijiet hemm imsemmija,
wagfet milli tghaddi ghas-sentenza u talbet li tinghata
kjarifiki mill-partijiet u li jitressqu dokumenti;

Rat id-degriet tat-28 t'Ottubru, 2002, li bih din il-kawza giet
mghoddija ghas-smigh u trattazzjoni minn din il-Qorti kif
komposta ghad-19 ta’ Frar, 2003;

Rat il-verbal tas-smigh tad-19 ta’ Frar, 2003, li fih l-avukat
tal-Bank attur stqarr li I-imharrkin kienu legalment separati
u li seta’ nghata Degriet taht I-artikolu 470A tal-Kapitolu 12
tal-Ligijiet ta’ Malta fiz-zmien li dak I|-artikolu kien ghadu
fis-sehh, imma li dawn il-fatti ma kinux jinfluwixxu fuq |-

Rat id-Degriet taghha tad-19 ta’ Frar, 2003, li bih halliet il-
kawza ghal-lum ghas-sentenza;

Ikkunsidrat:

llli din hija azzjoni ghall-hlas lura ta’ self maghmul mill-
Bank attur;

llli I-imharrka tilga’ ghal din it-talba billi tghid li zewgha, |-

imharrek l-iehor fdin il-kawza, issellef minghand il-Bank
minn wara daharha u bla ma kienet taf; minbarra dan, hija

® Pagg. 95 sa 100 tal-process
® Pagg. 105-6 tal-process

kienet mifruda legalment minn ma’ zewgha b’kuntratt li fih
kien intrabat li jaghmel tajjeb wahdu ghad-djun kollha li
hun kien dahal ghalihom; u li, meta sar id-dejn mal-Bank,
kien inhareg ordni minn Qorti taht I-artikolu 470A tal-Kap
12 li ipprojbixxa I-ghamil ta’ djun minn zewgha, u ghalhekk
hija mehlusa milli taghmel tajjeb ghal dak id-dejn;

llli, kif inghad, |-imharrek baga’ ma ressaq |-ebda difiza
ghat-talba li saret minnu, u dan kemm fl-ewwel okkazjoni li
kienu nhargu n-notifiki’, u kif ukoll wara li kien ordnat is-
smigh mill-gdid tal-kawza. Ghall-kuntrarju, jirrizulta mix-
xhieda moghtija® |i parti kbira mis-somma mitluba fl-Att
ta¢-Citazzjoni giet imhallsa lill-Bank attur bejn id-data li
nghatat is-sentenza fNovembru tal-1994 u d-data meta
nghatat is-sentenza li ordnat is-smigh mill-gdid. L-
imsemmi bilan¢, sal-ahhar ta’ Marzu tal-1999, kien nizel
ghal tmien mija u tmintax-il lira Maltija u tlieta u sittin
¢centezmu (Lm818.63), minbarra mghaxijiet ulterjuri fuq |-
Imsemmija somma;

i mill-fatti li jirrizultaw mill-atti tal-kawza, johrog li I-fergha
tal-Bank attur tal-Gzira approvat self lill-imharrek ghas-
somma ta’ tlitt elef u hames mitt lira Maltija u tletin
¢entezmu (Lm3500.30), bir-rata tat-tmienja w nofs fil-mija
(8.5%), fil-21 ta’ Jannar, 1991°. Ghalkemm saru xi
hlasijiet, uhud minnhom b’arrangament ta’ standing order,
il-kont inghalaq fGunju tal-1994, bl-ammont mitlub fic-
Citazzjoni juri kemm kien l-ammont dovut lill-Bank.  L-
imharrkin izzewgu fMejju tal-1982. FI-4 ta’ Marzu, 1994,
huma nfirdu legalment u I-firda taghhom hija regolata
b’kuntratt ta’ separazzjoni personali tal-4 ta’ Marzu,
1994'°.  |l-kuntratt ta’ firda personali gie insinwat fir-
Registru Pubbliku fil-11 ta’ Marzu tal-istess sena. Fis-6 ta’
Lulju tal-1994, il-Bank attur talab lill-imharrkin il-hlas tal-
ammont b’ittra uffigjali**. Fil-15 ta’ Lulju, 1994, inbdiet din
il-kawza;

" Pagg. 8 tergo u 9 tergo tal-process

8 Ara xhieda tal-P.L. Joseph Zammit 26.5.1999, fpagg. 65-6 tal-process
° Dok “A”, fpag. 6 tal-process

Dok “A”, fpagg. 88 sa 92 tal-process

" Dok “B”, fpag. 5 tal-process

lIli ghal dak li jirrigwarda l-aspetti legali marbutin ma’” dan
il-kaz, irid jinghad minnufih i dawn iduru kollha kemm
huma fuq il-kwestjoni jekk |-imharrka ghandhiex titgies
marbuta bid-dejn li sar minn zewgha u li dwaru gieghed
jintalab mill-Bank attur il-hlas tal-bilan¢. Dan ghaliex ma
jidhirx li saret xi kontestazzjoni bis-serjeta’ dwar is-siwi
tas-self fil-waqt li sar, u sahansitra Il-imharrek Marco
Barbara xehed® billi stqarr li jaf li bis-self u li I-Bank attur
kien ghadu mhux imhallas. Min-naha |-ohra, ghalkemm I-
imharrka tichad it-talba attric¢i fil-fatt u fid-dritt, fis-sewwa
jrid jinghad li hija ma ressqet |-ebda prova li b’xi mod
ixxejjen l-ezistenza jew is-siwi tas-self. ld-difiza taghha
kienet u baqghet li hija m’ghandhiex taghmel tajjeb
b’gidha ghal dak is-self;

llli d-difiza tal-imharrka, kif tohrog min-Nota tal-
Eccezzjonijiet taghha u mfissra aktar fin-Nota ta’
Sottomissjonijiet taghha, tinbena fuq tliet argumenti. FI-
ewwel lok, hija tishaq li s-self mill-Bank sar lil zewgha u
dan hu registrat fuq ismu biss. Fit-tieni lok, li I-komunjoni
tal-akkwisti li kien hemm bejnha u zewgdha nhallet mal-
kuntratt tal-firda personali: ghalhekk, jekk sar xi dejn li
jghabbi |-komunjoni, dan illum ma jistax jitfittex kontra
hwejjigha, li huma parafernali. Fit-tielet lok, illi fil-kuntratt
tal-firda zewgha kien intrabat li jaghmel tajjeb ghad-djun li
nhargu fismu, u ghalhekk il-Bank attur ma jistax idur
fugha ghall-hlas. B’sahha ta’ dawn Il-argumenti hija
tistrieh fuq il-klawsoli 9 u 13(b) u (¢) tal-kuntratt ta’ firda
personali;

llli, min-naha tieghu, il-Bank attur iwarrab [-argumenti tal-
imharrka billi jghid li ma jiswewx kontrih, |-aktar meta
wiehed iqis l-ordni taz-zmien li fih sehhew il-grajjiet
marbutin mal-kaz. Fl-ewwel lok, huwa jghid Ii I-imharrek
Marco Barbara kien mizzewwwg meta nghata s-self u dak
iz-zmien, fl-1991, dejn li kien jaghmel ir-ragel bhala kap
tal-komunjoni  tal-akkwisti, kien jghabbi lill-istess
komunjoni. Bejn l-imharrkin, kienet tezisti I-komunjoni tal-
akkwisti. Is-self, ghalhekk, ghabba lill-istess komunjoni.
Fit-tieni lok, il-bidliet li sehhew fil-ligi fl-1993 u i holqu t-

1222.1.1997, ara atti Libell 6/95AJM, fpagg. 73-5

tmexxija flimkien tal-mizzewgin dwar il-komunjoni tal-
akkwisti taw rimedji specjali lil min, mill-mizzewgin li ma
nghatax parti fxi att ta’ amministrazzjoni straordinarja,
seta’ jwaqga’ dak l-att™®. Il-Bank jghid li minbarra i I-
imharrka naqgset li tiehu dak ir-rimedju fiz-zmien moghti
lilha'®, il-ligi taghmilha ¢ara li att li jsir b’dak il-mod
m’huwiex null imma biss annullabbli. Fit-tielet lok, huwa
jgis il-kuntratt tal-firda personali bejn l-imharrkin
mizzewdin Barbara, u b’'mod partikolari I-arrangamenti
dwar il-hlas tad-djun u r-responsabbilta’ dwarhom, bhala
fatt li jorbot lilhom biss u ma jistax ikun ta’ hsara ghall-
jeddijiet tieghu bhala kreditur™;

llli, wara li |I-Qorti gieset sewwa l-argumenti taz-zewg
nahat, u meta gieset ukoll il-fatti kollha, b’mod partikolari
dak mnejn jirrizulta li ghalkemm il-mizzewgin Barbara
xoljew il-komunjoni tal-akkwisti minn dak inhar li saret il-
firda, ma illikwidawx l-assi komunitarju kollu, hija tasal
biex ixxagleb lejn il-fehma tal-Bank attur. [I-Qorti
m’ghandhiex ghaliex ma temminx lill-imharrka li tghid li ma
kienet taf b’xejn bis-self i nghata lil zewgha; lanqgas ma
ghandu ghaliex jigi dubitat li saret taf b’tali dejn mill-avukat
taghha wara li kienet inghatat is-sentenza mill-Qorti tal-
Kummer¢. Imma dan, fil-fehma meqjusa tal-Qorti, ma
jibdel xejn mill-effetti legali li sehhew awtomatikament
mal-ghoti tas-self lil zewgha, fiz-zmien li tali self sehh;

llli 1-Qorti jkollha tqis iz-zmien meta sar is-self bhala dak li
fih tnisslet I-obbligazzjoni. Fiz-zmien li tnisslet |-
obbligazzjoni, is-self maghmul mir-radel kien jghabbi lill-
komunjoni tal-akkwisti, u I-mara ma kien ikollha |-ebda
ghazla jekk dak is-self ikunx sar bi gbil maghha jew minn
wara daharha. Sehemha mill-komunjoni tal-akkwisti kien
jitghabba wkoll b'dak id-dejn. Jista’ jkun minnu wkoll - u
x'aktarx hekk hu - li I-Bank attur mexxa kontra l-imharrkin
wara li sar jaf li nfirdu legalment. imma dan ukoll ma
jibdel xejn mill-qaghda legali li irrizultat bl-ghoti tas-self lill-
imharrek fil-waqt li kienet ghadha fis-sehh il-komunjoni tal-
akkwisti. Bis-simpatija kollha li I-Qorti ssib mal-imharrka

3 Art 1326(1) tal-Kap 16
M Artt. 1326(2) u (3) tal-Kap 16
% Art. 1001 tal-Kap 16

fgaghda bhal din, ma tistax ma tqisx ukoll I-
implikazzjonijiet harxa tal-verita’ legali li kienet titnissel
minn fatt bhal dan. Kien sewwasew I-gharfien ta’ dan il-
fatt li wassal lil-legislatur biex, wara tant zmien, jintebah
bil-htiega |i jindirizza I-qaghda billi jibdel il-ligi, kif fil-fatt
sar;

llli dan l-istat guridiku nghata gharfien u tifsira mill-Qrati
taghna fghadd ta’ drabi, u dan tant is-sahha tal-principju
li, kif kien regolat is-sistema tal-komunjoni tal-akkwisti
gabel 1-1993, kienet tapplika |-massima li, ghal dak li
ghandu Xxjagsam mat-tmexxija tal-gid, ir-ragel vivit ut
dominus moritur ut socius'®. Minbarra dan, ir-rabta ta’
ghemejjel ta’ tmexxija mwettga mir-ragel gqabel dahlu fis-
sehh il-bidliet fil-ligi kienet tapplika wkoll ghal tehid b’self
jew fforom ohra minghand istituzzjonijiet finanzjarji, u
f'dan il-kaz tali self kien jghabbi lill-komunjoni tal-
akkwisti, wkoll jekk il-mara ma tkunx hadet sehem fin-
negozjati dwar l-istess self'’;

llli, b’Zieda ma’ dan, irid jinghad ukoll li kontra I-argumenti
mressqga mill-imharrka, il-ligi nnifisha tipprovdi mod iehor
minn dak li I-imharrka tippretendi li ghandu jsir. Kemm hu
hekk, il-Qorti tqis li I-ligi taghmilha ¢ara li I-bidliet li sehhew
fil-Kodi¢i Civili f-1993 ma jolgtu bl-ebda mod is-siwi tal-
ebda obbligazzjoni maghmula fisem il-komunjoni tal-
akkwisti fxi jum qabel dahlu fis-sehh dawk il-bidliet'®,
bhalma langas jolqtu kull responsabbilta’ fuq il-komunjoni
li tkun hekk tnisslet, wara li jkunu dahlu fis-sehh dawk il-
bidliet. 1l-bidliet dahlu fis-sehh fl-1 ta’ Dicembru tal-1993.
[I-ligi tghid ukoll li fejn, gabel il-bidliet fil-ligi, mara ma kinitx
parti ghal kuntratt li nissel dejn fuq il-komunjoni tal-
akkwisti, hija tkun marbuta biss sa sehemha mill-istess
komunjoni'?;

llli, fil-fehma tal-Qorti, dawn iz-zew§ dispozizzjonijiet
partikolari mhux talli ma jwarrbux minn fuq I-imharrka d-

% Ara, per ezempju, P.A. TM 3.10.2002 fil-kawza fl-ismijiet Avukat Reno
Borg noe vs Joseph Borg et

' Ara, per ezempju, P.A. RCP 29.11.2001 fil-kawza fl-ismijiet HSBC Bank
Malta plc vs Teg Industries Ltd. et

8 Art. 89(1)(b) tal-Att XXI tal-1993, li hija I-klawsola transitorja li thares I-
effetti tal-artikoli I-godda li ddahhlu bl-Att

9 Art. 89(7) tal-Att XXI tal-1993

dmir taghha li tagsam ir-responsabbilta’ ma’ zewgha dwar
id-dejn li huwa ghamel, talli jaghmluha c¢ara li dik I-
obbligazzjoni taghmel tajjeb bis-sehem taghha mill-§id
komunitarju. Ma’ dawn id-dispozizzjonijiet wiehed irid jara
wkoll li I-ligi zzid tghid li fejn il-gid tal-komunjoni ma jkunx
bizzejjed biex jaghmel tajjeb ghall-hlas tad-djun |i jkunu
piz fughom, ikun miftuh ghall-kreditur tal-komunjoni li jdur
fuq il-gid partikolari tal-mizzewgin®® sabiex jithallas;

lIli mbaghad, dwar l-argument imressaqg mill-imharrka |i s-
self ma messux sar ghaliex kien inhareg ordni (Mandat)
mill-Qorti taht I-artikolu 470A tal-Kodici tal-Organizzazzjoni
u Pro¢edura Civili, irid jinghad li ma tressqget I-ebda prova
li tali ordni nhareg gabel Jannar tal-1991, meta nghata s-
self lill-imharrek. Fi kwalunkwe kaz, il-kisba ta’ ordni bhal
dak fuq talba taghha wara li jkun inghata s-self ma
jwaggax l-istess obbligazzjoni®*. Huwa dagstant iehor
accertat li ordni bhal dak (sakemm dam fis-sehh I-artikolu
470A gabel tnehha bil-bidliet li dahlu fil-ligi procedurali fl-
1995) kien jghodd biss matul iz-zmien li jkunu ghaddejjin
proceduri ghal firda personali bejn il-partijiet;

llli jibga’ biss li wiehed iqis l-effett tal-kuntratt tal-firda
personali tal-imharrkin mizzewgin Barbara fil-konfront tal-
Bank attur bhala kreditur tal-komunjoni. Huwa minnu li
kuntratt ta’ firda personali jsir fl-ghamla ta’ att nutarili
pubbliku, taht |-awtorita’ tal-Qorti. Bhala att nutarili, dan
irid jigi insinwat fir-Registru Pubbliku. Dan il-pass iservi ta’
gharfien ghat-terzi li maghhom il-mizzewgin |i jkunu
geghdin jinfirdu jistghu jikkuntrattaw. Madankollu, ghal
dawk it-terzi persuni (x’aktarx kredituri) li maghhom il-
mizzewdin (jew min minnhom) ikunu diga’ dahlu fxi rabta
kuntrattwali gabel ma ssir il-firda, I-arrangamenti li jsiru fl-
att tal-firda ma jorbtuhomx bi hsara ghal jeddijiethom.
Dan jinghad fid-dawl tal-prin¢ipju generali tal-effetti tal-
kuntratti kif imfissrin fil-Kodi¢i Civili, u wkoll fid-dawl tal-fatt
li I-bidliet li sehhew fil-Kodi¢i Civili fl-1993 kienu mahsuba
b’tali mod li t-tmexxija ‘| quddiem tal-jeddijiet patrimonjal
ndags bejn il-mizzewdin ma kellhiex tkun mezz Kkif

2% Art. 1330 tal-Kap 16
2t Ara. App. Civ. 6.10.1999 fil-kawza fl-ismijiet Portelli vs Agius et (Kollez.
Vol: LXXXIILii.275)

jiddghajfu I-jeddijiet tat-terzi persuni li maghhom ikunu
ntrabtu jew li lejhom ikunu obbligati;

lIli ghalhekk, fil-kaz partikolari, minkejja I-kliem ¢ar tal-
klawsola 13(b) tal-kuntratt ta’ firda personali li fiha r-ragel
intrabat li jibga’ “esklussivament responsabbli ghal kull
dejn Ii jolgot il-komunjoni tal-akkwisti tal-konjugi Barbara”,
dan l-arrangament ma jistax iservi ta’ hsara ghall-Bank
attur dwar il-kreditu li kien dovut lilu gabel ma die

ippubblikat dak il-kuntratt;
Ghal dawn ir-ragunijiet, il-Qorti geghda tiddeciedi billi:

Filwaqt li tichad l-ec¢cezzjonijiet kollha tal-imharrka billi
la jirrizultaw imsejsin fil-fatt u lanqas fil-ligi;

U fil-kontumacja tal-imharrek |-iehor;

Tilga’ l-ewwel talba attri¢i u tikkundanna lill-imharrkin
mizzewgin Barbara, flimkien u in solidum bejniethom,
ihallsu lill-Bank attur is-somma ta’ tmien mija u tmintax-il
lira Maltija u tlieta u sittin ¢entezmu (Lm 818.63), flimkien
mal-imghaxijiet legali fug l-imsemmi ammont b’effett mill-1
t'April, 1997, sal-jum tal-hlas effettiv; u

Tikkundanna lill-istess imharrkin ihallsu l-ispejjez kollha
tal-kawza.

Moqrija

